
1. Անհրաժեշտությունը և նպատակը
          ՀՀ պետական մարմինների ավտոտնտեսությունը թարմացնելու նպատակով և ի կատարումն ՀՀ վարչապետի 15.09.2022 թվականի № 02/16.10/30420-2022 հանձնարարականի, կապված «Գնումների մասին» օրենքի 15-րդ հոդվածի 6-րդ մասի համաձայն ՀՀ պետական մարմինների համար տրանսպորտային միջոցներ ձեռք բերելու գնման գործընթաց իրականացնելու (հաշվի առնելով կազմակերպվելիք մրցույթի բոլոր առանձնահատկությունները), նպատակով՝ 2-օրյա ժամկետում մշակելու և Վարչապետի աշխատակազմ ներկայացնելու ՀՀ կառավարության համապատասխան որոշման նախագծի հետ, անհրաժեշտություն է առաջացել շրջանառելու ՀՀ կառավարության սույն որոշման նախագիծը։

2. Ներկա վիճակը և առկա խնդիրները
Ներկայումս, համաձայն 01.09.2022 թվականի № 02/16.10/26484-2022  «Գույք հետ վերցնելու, որպես նվիրատվություն գույք ընդունելու և ամրացնելու մասին» ՀՀ կառավարության №1377-Ա որոշման նախատեսվում է  ՀՀ սեփականությունը հանդիսացող չշահագործվող (անսարք կամ շահագործման համար ոչ պիտանի կամ դուրս գրման ենթակա կամ վթարված և վերանորոգման ոչ ենթակա և այլն) որոշակի քանակությամբ (շուրջ 600) տրանսպորտային միջոցներ հետ վերցնել համապատասխան մարմիններից և ամրացնել Պետական գույքի կառավարման կոմիտեին՝ դրանք հետագայում օտարելու նպատակով, ուստի անհրաժեշտություն է առաջացել ՀՀ պետական մարմինների համար նոր տրանսպորտային միջոցներ ձեռք բերելու և  ավտոպարկը թարմացնելու։
[bookmark: _GoBack] Նախատեսվում է տրանսպորտային միջոցների ձեռք բերման  գործընթացում նախապատվությունը տալ էլեկտրոմոբիլներին, հաշվի առնելով այն հանգամանքը, որ դրանց ձեռք բերման արդյունքում կկրճատվեն տրանսպորտային միջոցների պահպանման ծախսերը (վառելիք, երաշխիքային սպասարկում և այլ ծախսեր) և կմեղմացվի բացասական ազդեցությունը շրջակա միջավայրի վրա ի հաշիվ վերականգնվող բնական ռեսուրսների օգտագործման։ Ավելին՝ նոր տրանսպորտային միջոցների ձեռք բերման գործընթացը կապահովի ՀՀ պետական կառավարման մարմիններին սպասարկող մեքենաների թվաքանակի զգալի կրճատում։ 
Այդ նպատակով իրականացվել են նախապատրաստական բազմաթիվ աշխատանքներ և քննարկումներ շահագրգիռ մարմինների հետ՝ հիմք ընդունելով ՀՀ վարչապետի հետևյալ հանձնարարականները.
Ի կատարումն ՀՀ վարչապետի 15.07.2022 թվականի № 02/16.10/23120-2022 հանձնարարականի՝ կապված ՀՀ պետական մարմիրնների ավտոտնտեսությունը թարմացնելու նպատակով շուրջ 200 էկոնոմ դասի ներքին այրման շարժիչով ավտոմեքենաներ և էլեկտրոմոբիլներ ձեռք  բերելու նպատակով ՀՀ վարչապետի աշխատակազմ  ավտոմեքենաների տեխնիկական բնութագրեր ներկայացնելու հետ, ՀՀ տարածքային կառավարման և ենթակառուցվածքների նախարարությունը,  Պետական գույքի կառավարման կոմիտեի (այսուհետ՝Կոմիտե) հետ համատեղ մշակել և ներկայացրել է թվով 12 մակնիշի ներքին այրման շարժիչով ավտոմեքենաների և էլեկտրոմոբիլների տեխնիկական բնութագրեր, որոնք համաձայն ՀՀ վարչապետի 02.08.2022 թվականի  № 02/16.10/25298-2022  և 03.08.2022 թվականի № 02/16.10/25364-2022  հանձնարարականների, Կոմիտեում քննարկվել է շահագրգիռ մարմինների՝ ՀՀ տարածքային կառավարման և ենթակառուցվածքների նախարարության և Պետական վերահսկողական ծառայության հետ։ 
Ի կատարումն ՀՀ վարչապետի 16.08.2022 թվականի № 02/16.10/26484-2022  և 05.09.2022 թվականի  № 02/16.10/29034   հանձնարարականների՝ տրանսպորտային միջոցների ձեռք բերման մրցույթը պատշաճ իրականացնելու համար, մշակված տեխնիկական բնութագրերը քննարկվել են Պետական եկամուտների կոմիտեի կողմից ցանկով ներկայացված տրանսպորտային միջոցներ ներմուծող խոշոր տնտեսվարող սուբյեկտների հետ և ստացված առաջարկությունների հիման վրա լրամշակվել են տեխնիկական բնութագրերը։
Ներկայումս, ի կատարումն ՀՀ վարչապետի 15.09.2022 թվականի № 02/16.10/30420-2022 հանձնարարականի, կապված «Գնումների մասին» օրենքի 15-րդ հոդվածի 6-րդ մասի համաձայն ՀՀ պետական մարմինների համար տրանսպորտային միջոցներ ձեռք բերելու գնման գործընթաց իրականացնելու հետ մշակվել և ներկայացվել է ՀՀ կառավարության որոշման սույն Պնախագիծը։



3. Առկա խնդիրների առաջարկվող լուծումները
Առկա խնդրի լուծման նպատակով ներկայացվող նախագծով առաջարկվում է «Գնումների մասին» օրենքի 15-րդ հոդվածի 6-րդ մասի համաձայն ՀՀ պետական մարմինների համար տրանսպորտային միջոցներ ձեռք բերելու գնման գործընթաց իրականացնել՝ հաշվի առնելով կազմակերպվելիք մրցույթի բոլոր առանձնահատկությունները։ 

4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքը
ՀՀ պետական մարմինների ավտոտնտեսության թարմացում և տրանսպորտային մրջոցների սպասարկման  բյուջետային ծախսերի կրճատում։


6. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ռազմավարական փաստաթղթերի հետ կապ չկա։



